
ELEKTRONSKO PODNOŠENJE ZAHTJEVA ZA IZDAVANJE UVJERENJA O NEVOĐENJU 

KRIVIČNOG POSTUPKA 

 

 

Kako biste pokrenuli proces elektronskog podnošenja 

zahtjeva za izdavanje uvjerenja o nevođenju krivičnog 

postupka potrebno je da prihvatite Uslove korištenja tako 

što ćete označiti predviđeno polje. 

 

Na ovom ekranu navedeno je šta je potrebno kako biste 

ovaj postupak uspješno završili, a to su IDDEEA certifikat 

za elektronsko potpisivanje dokumenata, kao i određeni 

lični podaci.   

 

Ovde možete pronaći i Instrukcije za plaćanje sudske takse 

za uvjerenje o nevođenju krivičnog postupka. 

 

Nakon što ste prihvatili uslove korištenja kliknite na tipku 

„Započnite“ kako biste pokrenuli proces. 

Otvara se ekran IDDEEA portala na kojem je potrebno da 

unesete podatke potrebne za prijavu na ovaj portal, a koji 

su registrovani prilikom preuzimanja IDDEEA certifikata. 

 

U prvo polje unosite broj vaše lične karte, a u drugo polje 

unosite vašu jedinstvenu lozinku. Zatim kliknite na tipku 

„Connect“. 

Otvara se još jedan ekran IDDEEA portala na kojem je 

potrebno da unesete OTP code koji ste dobili na e-mail 

adresu koja je evidentirana prilikom preuzimanja IDDEEA 

certifikata. 

 

Ukoliko je potrebno, klikom na tipku „Re-send code“ 

možete tražiti da vam se pošalje novi OTP code.  
 

Nakon što unesete OTP code kliknite na tipku „Connect“. 

Ukoliko ste se uspješno prijavili na IDDEEA portal možete 

nastaviti sa postupkom elektronskog podnošenja zahtjeva 

za izdavanje uvjerenja o nevođenju krivičnog postupka.   

 

Potrebno je da unesete svoje lične podatke: ime oca, ime 

majke, djevojačko prezime majke i zanimanje. 

 

Potrebno je i da izaberete kanal dostave uvjerenja. Putem 

e-maila možete dobiti uvjerenje koje će biti elektronski 

potpisano od strane ovlaštenog radnika suda, a štampano 

uvjerenje sa pečatom možete lično preuzeti u nadležnom 

općinskom sudu. 

 

U polju „Svrha zahtjeva“ upišite razlog zbog kojeg vam je 

uvjerenje potrebno. 

Kako bi se ovaj proces nastavio potrebno je priložiti dokaz 

o uplati sudske takse za uvjerenje o nevođenju krivičnog 

postupka.  

 

Klikom na tipku „Instrukcije za plaćanje“ pojaviće se 

informacije potrebne za uplatu sudske takse.  

 

Plaćanje možete izvršiti u bankama, poštama ili putem 

mobilnog bankarstva.   

 

U polje Uplatnica unesite dokaz o uplati. 

Nakon što unesete dokaz o uplati sudske takse za 

uvjerenje o nevođenju krivičnog postupka, u polju 

Uplatnica pojaviće se poruka „Datoteka uspješno 

prenesena“.  
 

Kliknite na tipku „Dalje >>“ kako biste nastavili proces 

podnošenja zahtjeva za izdavanje uvjerenja o nevođenju 

krivičnog postupka. 

Prelazite na sljedeći ekran na kojem će biti prikazani vaši 

podaci koji su evidentirani u IDDEEA-i, a koji su neophodni 

za vašu identifikaciju prilikom izdavanja uvjerenja o 

nevođenju krivičnog postupka.  

 

Ukoliko se radi o vašim ispravnim podacima kliknite na 

tipku „Dalje >>“. 

Prelazite na naredni korak u ovom procesu, a to je 

potpisivanje zahtjeva za izdavanje uvjerenja o nevođenju 

krivičnog postupka. 

 

Prvo je potrebno da preuzmete svoj zahtjev klikom na 

tipku „Preuzmi zahtjev“. Odaberite lokaciju na svom 

računaru i spremite zahtjev. 

Nakon što ste preuzeli zahtjev potrebno je da ga potpišete 

IDDEEA certifikatom za elektronsko potpisivanje 

dokumenata. Kliknite na tipku „Potpišite zahtjev“ i biti 

ćete preusmjereni na IDDEEA portal na kojem ćete, 

korištenjem odgovarajuće funkcionalnosti, na zahtjev za 

izdavanje uvjerenja o nevođenju krivičnog postupka staviti 

svoj elektronski potpis.  

Nakon što ste potpisali zahtjev za izdavanje uvjerenja o 

nevođenju krivičnog postupka, potrebno je da ga dostavite 

nadležnom općinskom sudu. 
 

Unesite svoj zahtjev na predviđeno mjesto. 

Ukoliko ste uspješno unijeli svoj zahtjev, u polju će se 

pojaviti poruka „Datoteka uspješno prenesena“. 

 

Zahtjev možete obrisati klikom na znak „Kanta“. 

 

Klikom na tipku „Podnesite zahtjev >>“ finalizirate proces 

elektronskog podnošenja zahtjeva za izdavanje uvjerenja o 

nevođenju krivičnog postupka. 

Dobit ćete poruku da je vaš zahtjev uspješno podnesen 

nadležnom općinskom sudu, te da će vam putem 

odabranog kanala dostave biti dostavljena informacija o 

njegovom statusu/preuzimanju. 

 

Klikom na tipku „Novi zahtjev“ možete pristupiti 

elektronskom podnošenju novog zahtjeva za izdavanje 

uvjerenja o nevođenju krivičnog postupka. 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 


